ބޯޑަރ ސެކިއުރިޓީ ޕްރޮގްރާމާއެކު އެމެރިކާއާއި ދިވެހިރާއްޖެގެ އެއްބާރުލުން ހަރުދަނާކުރުން 
މާޗް 28، 2013: ދިވެހިރާއްޖެއަށް އައު ބޯޑަރ ސެކިއުރިޓީ ސިސްޓަމެއް ހަވާލުކުރުމަށްޓަކައި، އެމެރިކާ ސަރުކާރުން ދިވެހިރާއްޖެއަށް ކަނޑައަޅުއްވާފައިވާ އެމްބަސަޑަރ މިޝެލް ސިސަން ދިވެހި ސަރުކާރާއިއެކު އެއްބަސްވުމެއްގައި ސޮއިކުރައްވައިފިއެވެ. މިގޮތުން މާރޗް 28 ގައި ކޯސްޓް ގާޑް ބިލްޑިނގގައި އޮތް ރަސްމިއްޔާތުގައި، ޕައިސީޒް (ޕަރސަނަލް އައިޑެންޓިފިކޭޝަން އެންޑް ސެކިޔުއަރ ކޮމްޕެރިސަން އެންޑް އިވެލުއޭޝަން ސިސްޓަމް)ގެ ނަމުގައި ކޮމްޕިއުޓަރައިޒްޑް އަދި ބަޔޮމެޓްރިކަލް ކޭޕަބިލިޓީ ހުރި ބޯޑަރ ސެކިއުރިޓީ ޕްރޮގްރާމެއް ދެފަރާތުން އެބަސްވެފައިވާ ޕޮއިންޓް އޮފް އެންޓްރީތަކުގައި ބޭނުންކުރުމަށް އެމްބަސަޑަރ ސިސަންއާއި ޑިފެންސް މިނިސްޓަރު މުހައްމަދު ނާޒިމް ވަނީ 'މެމޮރެންޑަމް އޮފް އިންޓެންޝަން' އެއްގައި ސޮއިކުރައްވާފައެވެ.
މި ރަސްމިއްޔާތުގައި އެމްބެސެޑަރ ސިސަން ފާހަގަކުރައްވާފައިވާގޮތުގައި މިސިސްޓަމަކީ ދިވެހިރާއްޖޭގެ ސަރަޙައްދީ ރޮނގު ބެލެހެއްޓުމަށް ބޭނުންވާ ކަންތައްތަކަށް ޚާއްސަކޮށް ފަރުމާކުރެވިފައިވާ ސިސްޓަމެކެވެ. އަދި  ބޯޑަރ ސެކިއުރިޓީގެ ދާއިރާގައާއި ޓެރަރިޒަމްއާ ދެކޮޅަށް ކުރެވޭ މަސައްކަތްތަކުގައި ދެފަރާތުގެ މެދުގައި އޮންނަ އެއްބާރުލުން ހަރުދަނާ ކުރުމުގެގޮތުން އެމެރިކާއިން ހުށަހަޅާފައިވާ މި ހުށަހެޅުން ދިވެހި ސަރުކާރުން ބަލައިގަތްކަމީ ވަރަށް އުފާވެރި ކަމެއްކަމުގައި އޭނާ ވިދާޅުވިއެވެ.     
ޓްރާންސިޓް ޕޮއިންޓްތަކުގައި ތިބޭ އޮފިޝަލުން ފާހަގަކުރާ އެކި އެކި ފަރުދުންނަކީ ކޮން ބައެއްތޯ ބަލައި، އެފަދަ މީހުން ހިފެހެއްޓުމަށް ނުވަތަ ޓްރެކް ކުރުމަށް ބޭނުންވާ މަޢުލޫމާތު ޕައިސީޒް އިން ފޯރުކޮށްދޭނެއެވެ. މި ޒަމާނީ ސިސްޓަމަށް ބޭނުންވާ ހާޑްވެއަރ އަދި ސޮފްޓްވެއަރ ގެ އިތުރުން ދިވެހި އޮފިޝަލުންނަށް ތަމްރީން ދިނުމާއި، ގަވާއިދުން ސިސްޓަމް ބެލެހެއްޓުމާއި އަޕްގްރޭޑް ކުރުން އެމެރިކާ ސަރުކާރުން ހަމަޖައްސައިދޭނެއެވެ. އަދި ސިސްޓަމް ބެހެއްޓުމުގެ ކުރިން ކުރަންޖެހޭ ދިރާސާތައް ކުރުމަށް ޕައިސީޒްގެ ފަރާތުން ޓީމެއް ކައިރި މުސްތަޤްބަލެއްގައި ދިވެހިރާއްޖެއަށް ޒިޔާރަތްކުރާނެއެވެ.
